ӘОЖ .338.48

МЕЙРАМХАНА ҚЫЗМЕТТЕРІН ҰЙЫМДАСТЫРУ
Мырзагулова Г.Р., ф.ғ.к., аға оқытушы Тумажанова М.О., Сейтказин Н.Е.
Алматы Технологиялық Университеті, Алматы қ., Қазақстан Республикасы
E-mail: tumazhanova. @mail.ru
Мейрамхана - күрделі дайындалатын аспаздық өнімнің кеңейтілген түрлерінің өндірісін ұйымдастырумен, мейрамхананың сауда залдарындағы қонақтарға қызмет көрсетудің жоғары деңгейін ұйымдастыруды үйлестіретін ерекше кәсіпорын. 
Мейрамхана – бұл тағамдарды дайындау, жеке тапсырыс бойынша дәмтатым, сонымен қатар ас мәзірінде қарастырылған фирмалық және ұлттық тағамдарды дайындау қызметін жүзеге асыратын кәсіпорын. 

Мейрамхана қызметін ұйымдасырудың ерекшелігі – бұл қонақтарға жоғары дәрежелі қызмет көрсету. Белгілі бір дәрежеде қызмет көрсету дегеніміз көрсетілетін қызметтердің сапасы, деңгейі мен қызмет жағдайын сипаттайтын кәсіпорынның ерекше белгілерінің жиынтығы. 

Мейрамханалар салтанатты, ресми қабылдаулар, кеңестер, конференциялар, съездер, отбасылық салтанаттарды ұйымдастырады. 

Қазақстан Республикасының «Ішкі сауда ережесін бекіту туралы» Үкіметтің 2005 жылғы 21 сәуірдегі № 371 қаулысына сәйкес ұсынылатын қызметтердің сапасы, тапсырысқа берілетін және фирмалық тағамдардың түрі, бұйымдары, интерьеріне қарай мейрамханалардың сыныптамасы белгіленген. Осының негізінде мейрамханалар көрсетілетін қызметтердің номенклатурасы мен қызмет көрсету деңгейі бойынша үш сыныпқа бөлінеді –«Люкс», «Жоғары», «бірінші санатты».
«Люкс» сыныбының ас мәзіріне тапсырысқа берілетін және фирмалық тағамдар, аспаздық пен кондитерлік кіреді. Люкс мейрамханасында банкет залы, бар, бардың үстелі орнатылған коктейль - холлы болады. Мейрамхана интерьері сәулет – көркем жағынан көркемделуі жоғары дәрежеде болуы тиіс. Дизайнның стилі мейрамхананың атына сәйкес болуы тиіс. Метрдотельдер мен даяршылар қонақтарға қызмет көрсетудің техникасын, бірнеше шет ел тілін меңгерулері қажет.
Жоғары сыныпты мейрамхана – ерекше интерьері, қызметтердің түрі, жайлы орны, ерекше тағамдардың таңдаулы түрлері бар кәсіпорын. Мейрамханада даяршылар мен бармендер қызмет көрсетеді. 

Бірінші санаттағы мейрамхана интерьердің үйлесімділігі, жайлы орын мен қызметтердің түрлерімен ерекшеленеді, фирмалық және таңдамалы тағамдардың түрлері, күрделі дайындалатын сусындар, оның ішінде тапсырыспен дайындалатын сусындар ұсынылады [1].
Мейрамханалардың классификациясынан, бөлек мейрамханалардың келесі түрлері ажыратылады:

· салондық;
· ұлттық;
· интерьерлік және ландшафттық;
· музыкалық;
· концерттік;
· кейтерингтер;
· фас-фудтар;
· аралас.
Осы жіктелулер ішінен Кейтеринг қарастырар болсақ. «Кейтеринг» термині (ағ. «catering» – қоғамдық тамақтандыру, «ceter» – тағам жеткізу, тұтынушыларға қызмет көрсету) – мейрамханадан тыс банкет өткізілуін ұйымдастыратын кәсіпорын немесе қызметкерлердің іс - әрекетін білдіреді. Кейтеринг сыртта қызмет көрсететін мейрамханалық қызмет. Кейтеринг қызметтері клиенттерге кез - келген жерде, кез - келген уақытта мини-мейрамхана жасау мүмкіндігін береді. Кейтерингтік фирма келесі қызметтерді ұсынады:

· алдын-ала бекітілген ас - мәзір бойынша тамақ дайындау;

· дастархандарды мәзірлеу және қызмет көрсету;

· жиһазбен, ыдыс - аяқпен және асханалық құралдармен жабдықтау;

· іс-шараның өту орнына осының бәрін жеткізу.
Кейтеринг мейрамханаларға құрал - жабдықты серпінді пайданануға мүмкіндік береді. Тамақтандыру кәсіпорындарда мерчандайзингтің келесі түрлері қолданылады:

- тағамдар және сусындардың дизайны;
- қызмет көрсетудің жаңа түрлері;

- залдағы агитация;

- үгіттеме сатылым;

- альтернативті өнім мен қызметтердің таңдаудағы ұсыныстар.
Интерьрелік және ландшафттық мейрамханалардың ерекшелігі:
· орналасқан жері;
· орналасқан орны;
· интерьері.
Мейрамханалық сервис – бұл мәдени – экономикалық процесстер динамикасымен дербес әлеуметтік – ұйымдастыру сферасы, тамақтану жүйеге әртүрлі жеке дәмді есепке алу қажеттілігінің өскенін көрсетеді. Сервистік бұл сипаты туризм дамуындағы көптеген компонентерді толтыруға үндейді, өзара әрекетті талап ететін мұндай компоненттерге мыналарды жатқызуға болады: клиенттің денсаулығын тамақтану мәдениетімен бірлікте нығайту. Тұрақты әлеуметтік көңіл – күйді сақтау, өмір сүрудің тиімді бағытын қалыптастыру, тамақтану түрлерін тануға шығындар мен нәтижелерге сәйкес ынталандыруды жетілдіру.
Мейрамханалардың атқаратын негізгі қызметтері:

· сапалы тамақтануды ұйымдастыру;

· іскерлік (кездесулер, презентациялар өткізу);

· рекреациялық (жағымды жағдайда демалу, мейрамхана интерьері, тағамдар.
Тағамдар мен сусындарды жоғары білікті мамандар дайындайды. Мейрамханаларда өндірілетін өнімнің алуан түрлерін дайындайтын кондитерлік өндіріс болады. Мейрамханадағы мәзір түрлерін ұйымдастыру - тағамдарды өз еркімен таңдау мәзірі. Кешенді ас мәзірі, бизнес - ланч мәзірі, жексенбілік ланч мәзірі, күндізгі рацион мәзірі, диеталық және балалар мәзірі, банкет мәзірі, тематикалық кештер мәзірі, тағамдарды өз еркімен тандау мәзірі — кез келген қоғамдық тамақтандыру кәсіпорындарында қолданылады. Кешенді ас мәзірі — бірнеше варианттан құрастырылады: кешенді таңғы, түскі, кешкі ас. Олар бір - бірінен тағамдардың құрамы бойынша және бағасы бойынша ерекшеленеді. Үш рет тамақтану кезінде таңғы асқа 30%, түскі асқа 45%, кешкі асқа 25% ұсынылады. Бизнес - ланч мәзірі — жартылай дайын өнімдерде жүмыс істейтін жедел қызмет көрсететін мейрамханаларда 12—16 сағат аралығында жүргізіледі 
Мейрамхана бизнесі  мәселелерін  зерттеу, біздің елімізде маңызды  болып отыр, сонымен қатар біздің экономикамыздың  шарттары мен нарықты және сұраныстарды  ескеру қажет. Соңғы кездері Қазақстан республиксының Үкіметі,  туризмді дамыту үшін көп көңіл аударуда, ал тамақтану индустриясы оның ажырамас бөлігі. Ол дегеніміз, мейрамхана бизнесін дамыту үшін жағымды жағдай жасау  маңызды болып табылады [2].

